Samþykktir Vinstrihreyfingarinnar 

– græns framboðs um flokksstarf

Um sveitarstjórnarmál og sveitarstjórnarkosningar

Landsfundur Vinstrihreyfingarinnar-græns framboðs telur mikilvægt að hefja þegar undirbúning fyrir næstu sveitastjórnarkosningar. Markmiðið verði að Vinstrihreyfingin-grænt framboð geti látið til sín taka og rödd sína heyrast með myndarlegum hætti á vettvangi sveitastjórnarmála eftir atvikum með framboðum í eigin nafni eða í samstarfi við aðra.

Fundurinn felur flokksstjórn að koma á fót starfshópi um sveitastjórnarmál sem fái það verkefni að móta áherslur í sveitastjórnarmálum og koma á samstarfi og tengslum sveitastjórnarmanna og áhugafólks um sveitastjórnarmál.

Um kjara- og verkalýðsmál

Landsfundur Vinstrihreyfingarinnar – græns framboðs telur mikilvægt að hefja sérstaka umræðu um kjara- og verkalýðsmál innan flokks.  Fundurinn felur flokksstjórn að koma á laggirnar verkalýðsmálaráði innan flokksins.

Um hugmyndavinnu

Fundurinn samþykkir að stöðugt verði unnið að hugmyndafræðilegri vinnu innan flokksins.  Öllum tilögum þar að lútandi er vísað til stjórnar en jafnframt lögð áhersla á að jafnréttismál verði tekin fyrst fyrir í þessari vinnu.

Um útgáfumál

Fundurinn samþykkir að leggja til við flokksstjórn að hún skipi starfshóp til að vinna að útgáfu vefrits og að miðla pólitísku fræðsluefni á netinu.

Um starf ungs fólks innan flokksins

Fundurinn samþykkir að stjórn gangist nú þegar fyrir stofnun starfshóps ungs fólks sem móti tillögur um starf á vettvangi ungs fólks í flokknum.

Um alþjóðlegt samstarf

Fundurinn leggur áherslu á að ákvarðanir um samstarf við stjórnmálaflokka og samtök erlendis verði vandlega undirbúnar.  Fundurinn felur stjórn og þingflokki að móta tillögur um slíkt samstarf og kynna stöðu þeirra mála á næsta landsfundi.

